
Møteinnkalling 
 
 

Utval: Stølsheimen verneområdestyre 
Møtestad: Park Hotell Vossevangen 
Dato: 01.12.2025 
Tidspunkt: 11:00 

 
Eventuelt forfall må meldast snarast til verneområdeforvaltar. Vararepresentantar møter etter 
nærare beskjed. 
 
 
 
Orientering om synfaring i Solrenningane. 

Landskapsvernområde Stølsheimen landskapsvernområde 
 
 

  
 Saksframlegg 

  Arkivsaksnr: 2025/4476-16 

 Sakshandsamar: Aron Freyr Gudmundsson 

Dato: 21.11.2025 

 
 
Utval Utvalssak Møtedato 
Stølsheimen verneområdestyre 18/25 01.12.2025 

 

Stølsheimen verneområdestyre - tiltakmidlar 2026 

 
Vedlegg: 
1 MD-Føring tiltaksmidler, restaureringsmidler og SNO-ressurs-2026 
2 MD-Strategi for bruk av midler til tiltak_2026-2030 
 
 
Innstilling frå forvaltar 
 
Stølsheimen verneområdestyre vedtek tiltaksplan og SNO-ressursar for 2026 i tråd med 
saksframlegget. Forvaltar kan i samråd med styreleiar justera budsjettet før innsending til 
Miljødirektoratet innan 9. januar 2026. 
 

5



 

 
 
 
 

www.nasjonalparkstyre.no/Stolsheimen/ Sakshandsamar Aron Freyr Gudmundsson Side 2 av 6 

 

Tiltaksplan for Stølsheimen 2026. 

Kort omtale av tiltak BUDSJETT 26

Framande tresalg

Fossesete - fjerne smågran i  nærområde 20 000
Framande artar klasespirea vetlestraumen - fjerna 5 000
Sum framande artar

Skjøtsel av kulturlandskap

*Administrasjon, prosjektleiar 15 000
Sylvarnesdalen - slått og Hansinaselbøen 18564
Rosete - Slå renningar, sølvbunke, tistlar 5 000
Smørklepp - Slå renningar 4 000
Åsedalen - Ettersyn 4 000
Dunevollen - Klyppa vier, småtre og sprake 3 000
Vatnane - Ettersyn 2 000
Vøvringen - Køyppa vier, småtre og sprake 6 000
Hanekamdalen - Ettersyn 2 000
Hest - Slå renningar 4 000
Negardstølen - Slå renningar og tistlar 4 000
Ytstestølen - Ettersyn 4 000
Bjørkestølen - Slå renningar 6 000
Botnadalen - Slå renningar 2 000
Vindhalsen - Rydde sprake 10 000
Fidnaselbøen - Slå renningar 3 000
Finnabotn - Granden/Ytreflåten - rydde ferdig skog 6 000
Finnabotn - Randsoner slåttemark - Slå renningar 5 000
Brydalen - Nofence beite med dyr 2026 100 000
Ekstra ti ltak etter synfaring/tilsyn 11 000
Sum skjøtsel kulturlandskap 239 564

Skjøtsel av stølsvegar og stiar

Restaurering av sti  etter natur skader 20 000
Vedlikehald av stien mellom Finnabotnen og Fagerdalen 12 000
Sum skjøtsel stølsvegar og stiar 32 000

Informasjonstiltak

Vik kommune: Parkeringsplass Tenne. Delfinansiering 50 000
Innfallsport frå Romarheim kryss 100 000
Innfallsport Stordalen fjellstove 100 000
Planlegging startpunkt Vikafjellet - skilt, ti ltak, vil lrein 100 000
Ferdselsteljer og abonnement 60 000
Sum informasjonstiltak 410 000

SUM 681 564

Innspel til SNO om oppdrag 2026, i prioritert rekkefølge 
Kontroll dispensasjonssaker 
Kontroll motorferdsel vinter – Vikafjellet 
Kontroll, byte av verneskilt 
Delta på møte med verneområdestyre og RU 
Registrere endringar på bygg i Sendedalen og Grøndalen 
Tilsyn skjøtselsarbeid i kulturlandskapet, delta i skjøtsel 

Saksopplysningar 
Tiltaksplanen for 2026 byggjer vidare på strategiane og prioriteringane frå 2025, som gav 
gode resultat innan skjøtsel, besøksforvaltning og samarbeid med grunneigarar og Statens 
naturoppsyn (SNO). Følgjande dokkument danner grunnlaget for årets plan: 
 
• Føringer for forvaltningsmyndighetene for verneområder – tiltaksmidler, 

restaureringsmidler og SNO-ressurser for 2026. 
Miljødirektoratet 27.10.2025 

• Revidert strategi for bruk av tiltaksmidlar 2026-2030, Miljødirektoratet 
• Forvaltningsplan for Stølsheimen landskapsvernområde, rapport nr. 1-2017 
• Besøksstrategi for Stølsheimen landskapsvernområde, rapport nr. 1-2020 
• Stølsheimen landskapsvernområde – Evaluering av skjøtselsarbeidet 2011-2021. 

Revidert framlegg til skjøtselstiltak 2022-2032, Stølsheimen verneområdestyre.  
 
I Statsbudsjettet set av midlar til tiltak som skal ta vare på verneområda. Målet er å halde 
naturtilstanden oppe og styrkje den der det trengs. Strategien for 2026-2030 prioriterer 
område med trua verneverdiar. Klimaendringar er venta å føre til auka stress for mange artar 
og naturtypar, og kan endre artsmangfaldet. Dei største truslane er attgroing, framande artar, 
uro for dyrelivet, tekniske inngrep og slitasje. Tiltak som motverkar desse påverknadene får 
høg prioritet. 
 
Tiltaksmidlane kan også nyttast til nødvendige tiltak i nærområda for å sikre verneverdiane i 
verneområda. Dette omfattar utgreiingar som må gjerast før tiltak, informasjonstiltak, 
skjøtsels- og tilretteleggingstiltak. Skjøtselstiltak skal betre naturtilstanden og hindre at viktige 
naturtypar og arter går tapt. Tilretteleggingstiltaka inkluderer opparbeiding av stiar, klopping 
og merking for å gjere verneområda meir tilgjengelege og samstundes styre ferdsla i og 
rundt sårbar natur i området. Midlane kan og nyttast til delfinansiering av større tiltak, som 
informasjonspunkt, toalettbygg og parkeringsplassar i tilknyting til verneområda. 
 
 
Alle innmeldte tiltak skal vere forankra i ein godkjend forvaltningsplan, skjøtselsplan, 
besøksstrategi eller andre relevante styringsdokument. Alle informasjonstiltak som vert 
gjennomførte, skal følgje merkevare Norges nasjonalparkar og vere i tråd med ein 
besøksstrategi. 
 
Bruk av tiltaksmidlane skal nyttast til tiltak i regi av forvaltningsmyndigheita eller til kjøp av 
tenester for gjennomføring av tiltaka. Midlane kan ikkje nyttast som tilskot til andre aktørar. 
Tiltaksmidlar blir normalt ikkje prioriterte til ivaretaking av kulturminne. Vedlikehald av 
bygningar blir ikkje støtta. Steingjerde, gravrøyser og fangstanlegg kan vurderast 
samfinansierte med kulturminnemyndigheita.  

Prioriteringar frå Miljødirektoratet ved bruk av tiltaksmidlar: 
1. Tiltak som direkte motverkar negative påverknadsfaktorar knytte til trusselbildet  

– t.d. fjerning av framande artar, tiltak mot gjengroing, avbøting av slitasje,   
   redusere forstyrringar.  

2. Løypande skjøtselstiltak 
3. Vedlikehald av eksisterande tilrettelegging 
4. Besøksforvaltningstiltak i område med høyt besøkstrykk 
5. Besøksforvaltning ellers 
6. Tiltak som ikkje er direkte knytte til trusselbildet (t.d. fugletorn m. m.) 

 
Forslag til tiltaksplan for 2026 
Forvaltar legg fram forslag til tiltaksplan for 2026 basert på gjeldande forvaltningsplan, 
skjøtselsplanar, besøksstrategi og kommunikasjonsplan. Tiltaka er i tillegg vurderte etter 
dialogmøte med rådgjevande utval og administrativt kontaktutval, samt evalueringsmøte med 
Statens naturoppsyn (SNO) om gjennomførte tiltak i 2025. Styret skal prioritere tiltaka i tråd 
med føringane frå Miljødirektoratet. 
 
Samordning med SNO 
SNO sine oppgåver og aktivitetar i verneområda skal koordinerast med tildeling av midlar for 
å sikre effektive bruk av ressursane. I planleggingsmøte med SNO skal styret drøfte behov 
for bistand og ressursbruk til prosjekt, kartlegging og tiltak, i tillegg til kjerneoppgåver som 
oppsyn og overvaka av naturtilstand.  
 
Frist 
Innmelding av tiltaksmidlar og SNO-ressursar til Miljødirektoratet er 9. januar 2026.  
 
 
Vurdering 
 
Skjøtselstiltak for å ivareta verneverdiane 
Trusselfaktorar for verneverdiane i Stølsheimen landskapsvernområde er i hovudsak 
attgroing av kulturlandskapet, og spreiing av framande artar. For å redusera negative 
påverknadsfaktorar som attgroing og spreiing av framande artar, bør det prioriterast 
skjøtselstiltak og tilretteleggingstiltak. Pågåande skjøtselsprosjekt har prioritet 1, og nye tiltak 
i område som er akutt trua og med behov for skjøtsel har prioritet 2. 
 
Erfaringar frå restaurering av stølsbøar med rydding av kratt, og fjerning av sølvbunketuer 
har gitt godt resultat. Det er gjort en revidering med justeringar til plan for skjøtselsarbeidet 
2022 – 2032. Det hadde vore ein stor fordel om det hadde kome beitedyr på desse 
stølsbøane året etter restaureringsarbeid. Det er generelt for lite beitedyr i Stølsheimen, og 
det har difor vore naudsynt med etterrydding etter 5 år. Det var forslag i 2025 å få til beite 
med Nofence, men det vart ikkje gjennomført. Tiltaket er satt opp som tiltak i 2026 i 
samarbeid med stølsrettshavarane i Brydalen.  

Framande artar 
I 2023 og 2024 er det utført hogst av to mindre granfelt under Fossesete. Dette tiltaket må 
fylgjast opp med fjerning av grantre som står att som enkelttre i området, og fjerning av 
eventuelle nye smågraner. 
 
Under NiN-kartlegging i Finnafjorden vart det registrert framande artar i Finnen. Fjerning av 
desse artane starta opp i 2024, og arbeidet må halda fram i 2026. 
 
Informasjonstiltak 
Besøksstrategi for Stølsheimen landskapsvernområde vart godkjent i 2020. 
Kommunikasjonsplanen, som er eit vedlegg til besøksstrategien, vart oppdatert i 2024.  
 
Oppsett av skilt ved Romarheim kryss og Stordalen fjellstove er under planlegging og ein 
satsar på å få det opp i 2026.  
 
I 2026 vil det vera trong for midlar til oppstart startpunkt på Vikafjellet. Her vil fyrste prioritet 
vera å starte prosessen med val av startpunkt som tek omsyn til villreinen i området. Dette 
arbeidet må gjennomførast i samarbeid med kommunane Vik og Voss. Om plassering vert 
bestemt kan ein begynne å utvikle innhaldet. 
 
Investering i ferdselsteljar er lagt inn i budsjettet for 2026, med tanke på villrein og ferdsle i 
området Finnbuene og Sendedalen, mellom Vik og Voss. 
 
 
Kartlegging og overvaking 
Siste åra er det registrert ein auka aktivitet med snøskuter i grenseområda til Stølsheimen. 
Det bør gjennomførast meir kontroll med motorisert ferdsel i sentrale deler av Stølsheimen 
der det er lett tilkomst med snøskuter på vinteren. 
 
Det må gjennomførast kontroll av dispensasjonar som er gjeve av verneområdestyret til bygg 
og andre anlegg i verneområdet. 
 
Det er ønske om SNO-ressursar til kontroll av dispensasjonar som er gjeldande, og 
eventuelle nye dispensasjonar i 2026.  
 
Det har vore registrere nokre tilfeldige endringar på bygg i Sendedalen og Grøndalen i 2024, 
derfor har det for 2026 blitt lagt inn eit innspel til SNO om ein meir heilheitleg registrering i 
dette området. 

Landskapsvernområde Stølsheimen landskapsvernområde 
 
 

  
 Saksframlegg 

  Arkivsaksnr: 2025/4476-17 

 Sakshandsamar: Aron Freyr Gudmundsson 

Dato: 21.11.2025 

 
 
Utval Utvalssak Møtedato 
Stølsheimen verneområdestyre 19/25 01.12.2025 

 

Stølsheimen verneområdestyre - Drift av styre 2026 

 
 
Innstilling frå forvaltar 
Stølsheimen verneområdestyre skal ha jamlege møte i 2026 for å handsame saker i 
verneområdestyre, og fylgje opp tiltak i forvaltningsplan og besøksstrategi. 
 
Styret tek sikte på fylgjande årshjul: 

• Februar:  Styremøte med revidering av tiltaksplan for 2026 
• April:   Styremøte Teams 
• Juni:   Styremøte med synfaring til Finnafjorden 
• September:  Styremøte med dialogmøte og synfaring med rådgjevande utval 
• November:  Styremøte med planlegging av året som kjem 

 
Dersom det ikkje er saker til dei planlagde styremøta, kan eit møte avlysast eller utsettast. 
Styret kan avgjera om nokon av møta kan gjennomførast som digitale møte. 
 
Styret vedtek driftsbudsjett for 2026. Forvaltar kan i samråd med leiar gjera mindre endringar 
på budsjettet før det vert sendt til Miljødirektoratet innan fristen januar 2026. Satsar for 
møtegodtgjersle vert oppdatert i januar i tråd med statens personalhandbok. 
 
 
Driftsutgifter for styret 2026 SUM 
Møtegodtgjersle 140 000 
Reiseutgifter 17 000 
Møteutgift inkl. dialogmøte med RU og ekstra synfaring 25 000 
Drift av nettside – besøksforvaltning 8 000 
TOTAL SUM – Driftsutgifter 190 000 

Saksopplysningar 
Dokument som bakgrunn for saka: 
 
Føringer for forvaltningsmyndighetene for verneområder – tiltaksmidler, restaureringsmidler 
og SNO-ressurser for 2026. - Miljødirektoratet 27.10.2025 
 
I fylgje vedtektene, bør styret tre saman minst fire gonger kvart år og elles når leiaren 
bestemmer (punkt 7 i vedtektene). I 2025 var det styremøte i mars, juni, august, oktober 
 
I brev frå Miljødirektoratet datert den 27.10.2025 vert det informert om at verneområdestyre 
kan melde inn behov for midlar til drift av verneområdestyre. Det vert vidare sagt at dersom 
det er midlar innanfor rammene, kan det gjevast midlar til naudsynt kartlegging som grunnlag 
for utarbeiding av skjøtselsplanarar, forvaltningsplanar og besøksstrategiar. Frist for søknad 
om midlar til dette føremålet er 9. januar 2026   
 
 
 
Vurdering 
Forvaltar foreslår å legge opp til 5 styremøte i 2026, fordelt utover året ettersom når det 
pleier å vere mange/viktige saker å handsame. Det er viktig å prøve å halde tal møte nede, 
så ein unngår for mange møte med ein styresak. To viktige møtetidspunkt for 
verneområdestyret kvart år er i februar og i november. I februar er det prioritering av tiltak, og 
i november er det planlegging av tiltak for neste år. For at styret skal få best mogleg 
kunnskap om verneområdet dei har forvaltningsansvar for, bør nokon av styremøta 
gjennomførast i kombinasjon med synfaringar i området. Den beste sesongen for å sjå på 
tiltak i felt er mellom juni og september, avhengig av snømengde og mål for synfaringa. I 
Stølsheimen har ein valt å ha dialogmøtet i samband med ei slik synfaring. I 2026 er det 
også planlagt ei ekstra synfaring til Finnafjorden. 
 
Miljødirektoratet løyvde kr 175 000 til drift av Stølsheimen verneområdestyre for 2025, og kr 
75 000 til grunnstøtte drift. Bruk av grunnstøtte drift vert ein del av budsjettet for tiltaksplanen 
da dette skal nyttast til drift av besøksforvaltning. Budsjettet for 2026 er om lag det same 
som 2025. 

